
Lur Errekondo: “Nabarmena 
da emakume gazte asko 
dagoela herri kiroletan”

Juntura Arkitektura 
Kooperatiba: “Elkartu 
eta biltzeko gune bat 
sortu nahi izan dugu 
Sagardo plazan”

Usurbilgo Joareen Taldea
“Izugarrizko emozioa sentitzen da. 
Besteengan ere nolabaiteko poztasuna 
sortzen dela ikusten duzu” 

Laburrean

Lau eguneko tartean 1284,08tik 697,53rai-
no gutxitu zen aste hasierarako, koronabi-
rusaren intzidentzia Usurbilen. Azken al-
dian eguneko gehienez bi kasu hauteman 
ditu Osasun Sailak udalerri honetan.

Greba Osakidetzan
Osasun publikoa indartzearen alde, gre-
ba eguna deitu dute otsailaren 25erako. 
Manifestazioa larunbat honetan Donos-
tian, 12:00etan Bulebarretik, eta greba 
orokorra Osakidetza osoan hilaren 28an.

Intzidentzia beherantz 1956ko kintoen bazkaria
Apirilaren 2an, Atxega jauregian. “Ani-
matu eta gogoz dagoenak martxoaren 
20a baino lehenago izena eman beharko 
du ondorengo telefonoetan: 607 942 458 
(Xabier) edo 695 713 969 (Josefina)”.

Odolaren Mintzoak ‘Hauskor’ diskoa aurkeztu zuen 
Aginagako Eliza Zaharrean

Maddi & Elene bikoteak ekin zion larunbateko rock kontzertuari. Segidan iritsi zen Odolaren Mintzoa taldearen txanda.

Odolaren Mintzoa taldeak “Haus-
kor” izeneko diskoa aurkeztu 
zuen joan zen larunbatean. Jen-

de pila bat hurbildu zen Aginagako Eliza 
Zaharrera eta gaua girotzeko, Elene eta 
Maddi ere igo ziren oholtza gainera.

Maddi eta Elene taularatu ziren lehen–
engo Aginagako Eliza Zaharrean. Ia 200 
sarrera salduta, uste baino beranduxeago 

eman zioten hasieran kontzertuari. Abes-
ti ezagunak jo zituzten eta gitarrekin la-
gundu. Ondoren, jendea musika gosez 
zegoen, eta Odolaren Mintzoa taldea igo 
zen oholtzara “Hauskor” lan berria aur-
keztera. 

Kontzertu gehiago Aginagan
Martxorako kontzertu gau gehiago iraga-
rri dituzte Aginagan.

Martxoak 19, larunbata
n 22:30 Kontzertu gaua: Skasti eta Mar-
tin de Marte.

Martxoak 26, larunbata
n 22:30 Kontzertu gaua: Kaleko Urdan-
gak eta Unidad Alavesa. Sarrerak: usur-
bilkultura.eus plataforman.

Antolatzailea: Aginagako Eliza Zaharra 
Elkargunea.

ALAZNE ARRUTI
“2084ko Euskal Herriaz 

hitz egiten zuen 
narrazioa osatzea 

eskatu zidaten EITBn” 

Alazne Arruti

Duela pare bat urte, 
neska jator batzuek, 
EITBko Txirikorda 

irrati saiorako proposamen bat 
luzatu zidaten. Beraiek zioten 
moduan, uda sasoian, sudur 
puntan jartzen zaiena egiten 
uzten diete kazetariei. Eta 
aukera hori baliatuz, lauzpa-
bost pertsonei, 2084ko Euskal 
Herriaz hitz egiten zuten na-
rrazioak osatzea eskatu zizki-
guten. Irratirako zenez, lehen 
proposamena astun samarra 
zelakoan, arindu eta birfor-
mulatu egin behar izan nuen. 
Eta hortaz, uda ez den arren, 
hasiera batean idatzi nuen na-
rrazioari leku bat topatu nahi 
izan diot hurrengo bi kolabo-
razioetan. 
------------------------------------------- 
KATTALIN I
2019ko irailaren 20an jarri zu-
ten abian Zubietako errauste-
gia. Atez atekoak herria bitan 
banatu ondoren, hondakinen 
kudeaketaren kaosak ez zuen 
ezertarako balio izan. Hasiera 
batean, erresistentzia jarrera 
sendoari eutsi eta zangalatra-
baka, produkzio kate osoko 
zabor kantitatea murrizteari 
ekin zion euskal lurraldeak. 

Baina, espekulazioaren lo-
bbyak aurreikusita zuen jokal-
dia eta berehala hasi ziren 
Madrildik Abiadura Handiko 
Trenetan zaborra oldeka ga-
rraiatzen. Kaleetan koloretako 
boligrafoen ordez banbuzko 
lastoak banatzen hasi ziren.  
Eskoletatik, irteerak antola–
tzen Zubietako errauskailutik 

30km-ra eraiki zuten interpre-
tazio zentrora, artean aldundiak 
itsasoan plastikoz itotako dor-
toka, arrain eta hegaztiez hor-
nitutako kanpainak zabaltzen 
jarraitzen zuen bitartean. 

Baina hondakinen baloriza-
zio zentroak ez zituen guztiz 
erraustu ordura arteko lanak. 
Jende txiki askok, leku txiki 
askotan, gauza txikiak egiten 
jarraitu baitzuen. Eta hasi ziren 
Madril-Zubieta bitarteko errai-
letan sabotajeak areagotzen. 
Eta hondakinen kontrabandoari 
ekin zion mugimenduak Organi-
koaren Oinordekoak izena har–
tzearekin batera eman zitzaion 
hasiera zero zabor mugimen-
duaren trantsizioari. 

Arrandegi eta harategietan 
ez zioten etxetik bere tupper 
edota edukiontzi berrerabilga-
rri propioa ekartzen zuen inori 
zerbitzua ematen. Tokian tokiko 

produktuak eskaintzen zituzten 
saltokiak hauspotzen hasi ziren 
eta ontziratutako produktuak 
saltzen zituztenak albo bate-
ra uzten. Kaleetan 24 ordutan 
zerbitzatzen zuten makinak in-
guruko janari freskoz hornitzen. 
Tabernetan soilik, iturriko ura 
eskaintzen. Erabilera bakarre-
ko plastikoa debekatzen. Kopa 
menstrualaren aldeko publizi-
tate kanpainak ez isiltzen. Bizi-
lagunekin trukean oinarritutako 
bizikidetza eta ekonomia zir-
kularra berreskuratzen. Ekintza 
zuzena eta bizitzaren erdigune-
ratzea nagusitu ziren eguneroko-
tasunean.

Kattalinek akorduan du, garai 
hura. Etxean 2030eko urtarrila-
ren 22an ospatu zuten erraus-
kailuaren behin betiko itxiera eta 
eraikinaren berrerabilpen plana-
ren hastapena. Hari esker lortu 
zuen bere ikasketekiko grina 
mantentzea. Ingeniaritza Kimi-
koko gradua burutu zuen Euskal 
Herriko Unibertsitatean, eta bere 
Gradu Amaierako lanean gorol-
dioaren balore energetikoaren 
inguruko ikerketari ekin zion. 

Goroldioak, fotosintesiari es-

ker elektrizitatea sortzeko 
ahalmen izugarria zuen, bai-
na baita inguruko kutsadura 
xurgatzekoa ere. Euskal He-
rriko klimari esker, Europako 
espezie berezienetarikoa 
etxean bertan zuela frogatu 
zuen. Eta lortutako emaitzak 
sinetsi ezinda, ikerketarekin 
jarraitzea erabaki zuen. Bai-
na kalean lan egiten zuten 
gurasoen baserrian jaiotako 
3 seme-alabetako gazteenak, 
ez zuen bere ikerketarekin ja-
rraitzeko baliabide nahikorik. 
Eta udan Bidegiko autopista 
kabinako jarduna, tabernako 
lanaldiaz osatu  behar izan 
zuen. Gustuko ogibidea ez 
izanagatik, barraz bestaldeko 
elkarrizketetatik elikatzen ika-
si behar izan zuelarik. 

Zubietako erraustegiaren 
berrerabilpen planaren be-
rri eman bezain pronto, bere 
proposamena prestatzeari 
ekin zion. Eta 2040rako, ka-
sua epaitegietatik pasa os-
tean, fondo publikoak bidega-
beki erabili zirela frogatu eta 
errauskailuaren azpiegiturari 
beste erabilera bat emateko 
indemnizazioa zehaztu ze-
nean, Kattalinen urte luzee-
tako lanak bere fruituak eman 
zituen. Euskal Herria, iturri 
nagusitzat goroldioa zuen 
biofotoboltaikan aitzindari bi-
lakatzeko lehengo proiektua-
ren zuzendaritzaren partaide 
izatea lortu baitzuen 33 urte 
eskasekin.

Orain, 2084an, Kattalinek ez 
daki nola heldu den honaino. 

Kattalin I

“Etxean 2030eko urtarrilaren 22an ospatu zuten errauskailuaren behin betiko 
itxiera eta eraikinaren berrerabilpen planaren hastapena”.

Alazne Arruti Bengoetxea       |       Ainhoa Azpirotz Eizmendi       |       Ugaitz Agirre Zapirain      |       Luis Aranalde

Komikia

Ate irekien jardunaldia Lanbide Eskolan

Aurrema t r i ku l a z i oa 
ekainean bideratu be-
harko den arren, “etor-

kizunean zer egin nahi du-
ten pentsatzen hasiak” diren 
DBH eta Batxilergoko ikasleek 
Usurbilgo Lanbide Eskolaren 
eskaintza ezagutzeko aukera 
dute. Ate irekien eguna mar-
txoaren 9an egingo da. Bi saio 
iragarri dituzte: 17:00etan erdi 
mailako zikloen aurkezpena 
eta ordubete beranduago goi 
mailako zikloena. Bertara joa-
teko ordea hitzordua aurrez 
lhusurbil.eus atari bidez eska–
tzea galdegin dute. 

Bi aldaketa iragarri ditu 
Lanbide Eskolak duten 
hezkuntza proiektuan. “Lehen 
mailako ikasle guztiak joan-
go dira enpresara martxotik 
maiatzera. Asteko bi egunetan 
enpresa batean jardungo dira 
lanean eta beste hiru egune-
tan eskolara joango dira ikas-
ketak indartzera”. Urrats berri 
bat, ikasleak enpresen mun-
duan murgildu eta lantegiekin 
hartuemanak estutzeko egina 
duten apustuaren baitan. Bi-

Martxoaren 9rako iragarri dute ate irekien eguna.

garren ikasturtean, enpresa ba-
tean hiru hilabeteko egonaldia 
egiteko aukerari ere eusten dio-
te, baita Dual programari ere. 
Kasu honetan, “urte oso ba-
tean zehar ikasketak uztartzen 
dituzte enpresa batean, kontra-
tuarekin lan eginez”.

Erasmus-en itzulera
Covid-19ak bertan behera u–
tzitako Erasmus proiektuaren 
itzulera ere iragarri du Lanbi-
de Eskolak. “Horrela, ikastur-

te honetan bertan, Europako 
herrialde ezberdinetan egin 
ahal izango dituzte beraien lan 
praktikak ikasleek”.

Berrikuntza gehiago. STEAM 
prestakuntza osagarria abiarazi 
du ikasturte honetan, Erdi Mai-
lako zikloetako ikasleentzat; 
astean 6 orduko errefortzua, 
“Robotika eta Programazioa 
(Arduino, Scratch, Python), 
Matematika, Fisika, Kimika, 
Gaztelania eta Pentsamendu 
Kritikoa” lantzeko.

Informazio gehiago:
lhusurbil.eus
943 364 600
adkomunikazioa@lhusurbil.eus

LANBIDE ESKOLA
Erasmus proiektua 

martxan jarriko da berriro

Adi, N-634 errepidea baliatu 
behar duzuenoi. Iragan osti-
raletik lanetan ari dira Troia 
Txikierdirekin lotzen duen 
bide zatian. Egun batetik bes-
tera ezustean hasi zituen Gi-
puzkoako Foru Aldundiak la-
nok aipatu eremuan. Trafikoa 
kudeatzeko semaforo bat jarri 
arren, auto-ilara luzeak eragin 
zituzten gutxienez bi astez lu-

zatu daitezkeen lanok Donos-
tiara nahiz Usurbilera bidean. 
Oxtaperaino auto-ilarak ikusi 
genituen. Atallu, Santuenea 
eta Zubieta lotzen dituen bi-
dean ere aurrera egin ezinik 
aurkitu zen gidari bat baino 
gehiago. Iaz mendi magala 
egonkortzen aritu ziren eremu 
berean ari dira lanean eguno-
tan. 

Auto pilaketak N-634 errepidean

Iragan ostiraletik lanetan ari dira Troia Txikierdirekin lotzen duen bide zatian.

Beterri Saretuz-ek 
urteko plangintza 
eta erronkak 
aurkeztu ditu
Parte hartzean oinarritutako 
“enpresa ekosistema bate-
rantz joateko urrats gehiago 
emango ditugu aurten”, hala 
iragarri du Beterri Saretuz-ek, 
iragan astean Sutegin egin 
zuen urteko lehen topaketaren 
bueltan. Sarearen aurtengo 
helburu eta ekintzak aurkez-
tu zituzten. “Interkooperazio 
praktikak martxan jarri nahi 
ditugu eta ekintzarako unea 
da!”, adierazi zuten.

Langabezia 
beherantz Usurbilen
Osasun krisialdi aurreko 
kopuruan da Usurbilgo langa-
bezia. Azaroan 2020ko otsai-
leko langabetu kopuru bera 
erregistratu zen Usurbilen, 
215 langabetu. Abenduan 
212ra murriztu zen, eta urte 
hasiera honetan 206raino gu-
txitu da. Laugarren hilabetez 
beherantz egin du langabetu 
kopuruak gure herrian.

Juntura Arkitektura Kooperatiba: “Leku goxo bat 
sortzeko ez dago sabai eta zoru baten beharrik”

Juntura Arkitektura Koope-
ratiba arduratu da Sagar-
do plazan egin duten es-

kuartzeaz. Plazak erabilera oso 
murriztua zuela ikusita, eta 
herriko beste leku batzuetara 
mugitzeko bidea baino ez zela 
ikusita, espazio horri funtzio 
berriak eman eta bertan denbo-
ra pasatzeko leku bilakatu dute 
kooperatibako kideek. Nagore 
Goñi eta Gorka Segurola arki-
tekto arduradunekin izan da 
NOAUA!.

NOAUA! Jende askok Sagardo 
plazatik pasatzean gauza bera 
pentsatu du: “Zer da hau”?
Nagore Goñi: Udalak sustatu-
tako proiektu baten emaitza 
da espazio publikoa berresku-
ratzeko asmoarekin. Proiektu 
horren baitan egiten dugun 
bigarren eskuartzea litzateke 
honakoa. Olanoenea plazan 
altzari batzuk jarri genituen 
joan zen urtean, eta orain, Sa-
gardo plazan gabiltza lanean. 
Merkataritza txikia bultzatzea 
du helburu proiektuak eta esan 
bezala, espazio publikoaren 
garapena ere bai. Horren bai-
tan, espazio publikoaren es-
kuartzea egiteko leku jakin 
batzuk hartu ziren eta horien 
artean, Olanoenea plaza. Ba-
tez ere haurrei zuzendutako 
eskuartze bat egin genuen or-
duan, eta eserita egoteko leku 
bat jarri genuen, bai eta mahai 
batzuk ere. Aurten, berriz, Sa-

“Olanoenea plazan altzari batzuk jarri genituen joan zen urtean”. Aurten Sagardo plaza berregokitu dute.

gardo plaza dugu langaitzat. 
Gorka Segurola: Leku aktiba–
tzaile bat sortu nahi genuen. 

Zein funtzio beteko ditu?
N.G: Plazari erabilera berriak 
ematea dugu erronka. Eserle-
kuak eta armairua jarri ditugu 
eta espazio horren asmoa da 
gordailu izatea. Herriko elkar-

te eta eragileentzat materiala 
gordetzeko leku bat sortu nahi 
genuen. Armairuaren inguruan 
dauden altzarien funtzioa izan-
go da armairuan dagoen mate-
riala erabiltzeko lekua izatea. 
Mahai jolasetan aritzeko ere 
leku aproposa izan daiteke. 
Leku hori bakoitzak nahi duen 
bezala erabiltzeko aukera izan-
go du, baina gure asmoa hori 
da.

Zergatik eman diozue forma 
hori eta ez beste bat?
G.S: Tradizioz edo ohitura 
daukagu espazio guztiak sor–
tzean zorua eta sabai bat sen-
titzera. Idea horri buelta bat 
eman eta guk planteatzen du-
guna da leku goxo bat sortzeko 

JUNTURA ARKITEKTURA 
TALDEA

“Sagardo plazari 
erabilera berriak ematea 
dugu erronka. Eserlekuak 
eta armairua jarri ditugu 

eta espazio horren 
asmoa da 

gordailu izatea”

ez dagoela sabai eta zoru baten 
beharrik.  Barroteak irudikatu 
ditugu, alde batetik, barruko 
espazioa markatzeko, baina 
aldi berean, oztopo ez izateko. 
Funtzio ezberdinak izan di–
tzake. Kanpotik, Zubiaurrenea 
kaletik begiratuta, ate baten 
forma hartzen du, eta barrura 
sartzera gonbita egiten du, pla-
zarako sarbide modura. Lehen 
gauza ikusten dena tunbona 
bat da hodi baten barruan. 
Bertan edozein jarrera har 
daiteke, etzanda jar zaitezke, 
eserita, belauniko edo nahi 
bezala. Gordailuarekin berdin. 
Espazioa ixten du eta barrura 
begirako esentzia bat ematen 
dio. Lona bat ere izango du 
espazioak tunbona babesteko.

“Altzari irisgarriak diseinatu ditugu”
NOAUA! Zein adinetako jen-
dearentzat dago pentsatuta?
N.G: Hasieratik izan dugu 
buruan intergenerazionala 
izatearen ideia. Forma aldetik 
nahiko neutroa da. Plazaren 
ezaugarri nagusietako bat in-
timitatea da, eta babes sen–
tsazioa ematen du. Momentu 
lasaiak pasatu eta atseden 

hartzeko lekua prestatu dugu, 
nolabait. Aproposa izan daiteke 
erabilera hori egiteko. Irisgarri-
tasunean jarri dugu fokua eta 
altzariak ere irisgarriak disei-
natu ditugu. Oztoporik gabe-
ko sarbidea, altuera handikoa 
eta mahaigunera hurbiltzeko 
ere erraza egiten saiatu gara. 
Aniztasuna izan dugu buruan 

altzariak diseinatzerakoan, 
edonolako mugimendu arazoak 
izan ditzaketen pertsonek ere 
arazorik gabe erabili ahal izate-
ko. Osagarri gisa, margotu egin-
go dute plaza entitate ezberdin 
bat emateko. Lurrean eta egun 
dauden kale altzarietan egin-
go ditugu margoketak. Plazari 
identitatea eman eta espazioari 

osotasun bat emateko. Da-
tozen asteetan izango da hori. 
G.S: Erabiltzaile mota bati 
begira eginda baino, erabile-
ra mota bati begira diseinatu 
dugu espazioa. Lehen aipatu 
ditugun funtzioak betetzeko 
eginiko diseinua da, eta ho-
rren bila dabilen edonork era-
biltzeko modukoa. 

“Elkartu eta biltzeko gune bat sortu nahi izan 
dugu Sagardo plazan”
NOAUA! Herriaren erdian ego-
nagatik ere, plaza hau pasa–
tzeko baino ez da erabiltzen 
orokorrean.
Gorka Segurola: Plazaren ezauga-
rriak kontuan izanda eta Usur-
bilgo herriaren egitura azter-
tuta nabarmena da badaudela 
leku batzuk zeinetako erabi-
lera oso aktiboa den: parkea, 
frontoia, taberna… hori dena 
inguruan du, baina plazaren 
izaera ez da horren aktiboa. 
Leku jasoagoa da eta horrek 
neurri batean izaera goxoagoa 
ematen dio. Egun, jendeak bi-
detzat hartzen du beheko ber-
degunera joateko, baina leku 
erabat aprobetxagarria da. 
Gordailua ardatz hartuta elkar-
tu eta biltzeko gune bat sortu 
nahi izan dugu.

Udalak proposatutako eskuar–
tzea izan da ala lehiaketa bat 
irabazita lortu duzue proiek-
tua aurrera eramatea?
Nagore Goñi: Eskualdeko hain-
bat herritan eskuartzeak egite-
ko plan bat aurkeztu genuen 
eskualdeko proiektu baten 
barnean. Lan hauek garatzeko 
interesa erakutsi zuten herri 

“Leku jasoa da Sagardo plaza eta horrek neurri batean izaera goxoagoa ematen dio”, adierazi digute Junturakoek.

batzuetan eta horiekin hasi 
ginen lanean, eta horretan di-
hardugu. 
G.S: Udaletxeak gisa haue-

tako proiektuetan partehartze 
prozesuak egin ohi dituzte ko-
mertzioekin eta auzotarrekin. 
Prozesu horietan partehartzea 
ez da oso zabala izan kasu 
honetan. Batzuetan guk geuk 
gidatzen ditugu prozesuok, 
baina kasu honetan ez da-
kit Udalak zein bide erabiliko 
zuen informazioa zabaldu eta 
proposamenak biltzeko. Azken 
finean, partehartze prozesu 

SAGARDO PLAZA
“Jendeak bidetzat 
hartzen du beheko 

berdegunera joateko, 
baina leku erabat 

aprobetxagarria da” 

hauek nolakoak izan, emaitzan 
ere eragina izaten dute harrera 
amankomunagoa izateko. 

Aurreikusten duzue beste es-
kuartzerik Usurbilen?
N.G: Guk ideia batzuk baditugu 
herriko hainbat txokotarako, 
baina Udalarekin ez daukagu 
ezer hitz eginda. Ez dauka-
gu proiektu eskaerarik, gure 
ideiak baino ez. 

“Espazio publikoan daukagu fokua jarrita”
NOAUA! Juntura Arkitektura 
Kooperatibako kideok kaleko 
arkitekturaz baino ez zarete 
arduratzen ala zabalagoa al 
da zuen lan esparrua?
Gorka Segurola: Guk koo-
peratiba berria izanagatik 
ere, denbora bat daramagu 
lanean proiektu anitzekin. 
Espazio publikoan daukagu 
fokua jarrita, batez ere. Es-
pazio publikoaren ulerkera 
horretan, eskuartzeak arina-
goak edo betikotu daitezkeen 
proiektuak ere izan daitezke. 
Usurbilgo plazetan egindako 

eskuartzeak arinak dira, ge-
rora, aurreikusitako erabilera 
emanez gero, eskuartze sako-
nago bat ere egin liteke, adibi-
dez. Espazio pribatuetan ere 
lan egin dugu, zaharberritze 
lanetan. Kalezarko Pelaioe-
neako proiektuarekin ere ba-
gabiltza, zaharberritze lane-
tan. Barne diseinuko lanak ere 
egiten ditugu.
Nagore Goñi: Gorkak esan 
duen moduan, espazio publi-
koan daukagu fokua jarrita, 
baina haratago joanda, esango 
nuke espazio komunitarioetan 

ari garela lanean. Espazio ko-
munitarioetan dago gure moti-
bazioa, baina baita ere eremu 
pribatuagoetan, eraikinetan, 
esaterako. Lanketa bat egiten 
ari gara etxebizitza komunita-
rioen gainean. Diseinu parte-
hartzailean ari gara nolabait. 
Ez, agian, helburu gisa, baina 
bai prozesu modura. 

Zeintzuk izan dira egin ditu-
zuen lanik esanguratsuenak?
G. S.: Aipatu bezala, koopera-
tiba berria gara. Iazko udan 
ekin genion lanari. Arkitek-

tura proiektu hauek euren 
prozesuak izaten dituzte. 
Beraz, gure lan gehienenen 
emaitzak oraindik iristeko 
daude. Hernaniko Urbieta 
kalearen oinezkotzearen 
proiektua eginda daukagu. 
Altzari eta marrazketa bi-
dezko eraldaketa bat da. 
Ereñotzuko futbol zelaia ere 
espazio publiko bilakatzeko 
proiektu bat eginda dauka-
gu. 

Gainontzeko proiektuak 
pribatuak dira, baserrien za-
har berritzeak eta beste. 

Inauterietarako joareen hotsa berpizten

Adi belarriei. Zirrara era-
giten diguten joareen 
hotsak bueltan ditu-

gu, zer ospatu izango dugun 
adierazle argia. Joareen hotsak 
“soinuak badu erakarpen bat”, 
sarritan mutututa uzten gai-
tuena. “Jendartetik igarotzean 
hitz egiteari utzi eta begira 
geratzen dira”, adierazi diote 
NOAUA!ri mozorro festare-
kin batera bueltan datorkigun 
Usurbilgo joaldunen taldetik.

Osasun krisialdiak iaz eten-
dako Inauterien itzuleran en–
tzun eta ikusiko ditugu berriz. 
Covid-19ak 2020ko martxoan 
guztion bizimodua hankaz 
gora jarri zuenetik ezin izan 
ditugu ospatu herri honetan 
hain sentituak ditugun festak 
edota Sagardo Eguna garai ba-
teko moduan azken bi urteo-
tan. Joaldunek ordea ezohiko 
testuinguru honetan hain eza-
guna egin eta sarritan ahotan 
hartu izan diren “ez jaiak” gi-
rotu eta neurri batean berpiztu 
izan dizkigute, herriko txistu-
lariekin batera. Berez ospaki-
zun egunak izan behar luketen 
horietan ginela oroitarazi eta 
sentiarazi digute; jai giroko 
eguna zela, festarik egin ezin 
arren. Iaz inauterien eguna 
izan behar zuen hartan, edota 
ospatzerik izan ez zen Sagar-
do Egun nahiz Santixabeletan. 
“Esker handiagoa sumatu ge-

Taldearen sorrera unetik bertatik zailtasun nagusia materiala lortzerakoan izan dute. 

nuen, pandemia puri-purian 
zegoenean”. 2020ko martxoko 
itxialdi orokorraren ostean 
kalera irteten hasi berritan an-
tolatzerik izan ez zen Sagardo 
Eguna oroitzen dute. “Ze gus-
tura hartzen den zerbait egite 
hori” halako egun batean ezer 
ez dagoenean. “Zerbait behar 
genuen denok, poz pixka bat”, 
adierazi digute Usurbilgo joal-
dunen taldetik.

Arropa propioak,  
eskuratzear
Iazko egun seinalatuotan giro 
beroa egokitu zitzaien. Baina 
ibilbide luze hartan geldialdiak 
egiteko herritarrak ohi bezala, 
eskuzabal jokatu zutela oroi–
tzen dute, hidratazio arazoak 
saihesten lagundu zieten eta. 
“Kalezarren adibidez botila 
sagardoak eskaini zizkiguten, 
gorri-gorri ginela ikusita. Es-
kertzekoa da”. Begira izaten 
dituzten ikusleengandik ja-
kinmina jasotzen dute, “zama 
mingarria ez ote den. Baina 
joareak ondo lotuta eta bere le-
kuan izanda, ez dago arazorik”.

Taldearen sorrera unetik 
bertatik kezka edo hobekiago 

JOAREEN TALDEA
“Kalezarren 

botila sagardoak eskaini 
zizkiguten, gorri-gorri 

ginela ikusita. 
Eskertzekoa da”

esanda zailtasun nagusia ma-
teriala lortzerakoan izan dute. 
Inauteri Festa batean hasi zi-
ren kaleratzen eta ospakizun 
egun bakarrerako “arropa 
guztia eskuratzea zaila zen”. 
Lagun baten bidez Zumaiako 
taldeak utzi zien orduko har-
tan. “Materiala garestia denez, 
haientzako ere ahalegina zen 
uztea, gu gustura”. Iaz urrats 
bat eman zuen taldeak; “tal-
dearentzako larruak erosi ge-
nituen. Joareak ere eskatuak 
ditugu baina lan horretan 
aritzen direnak oso lanpetuak 
dabiltza, artisautza lan handia 
delako. Halere egingo dituztela 
adierazi digute eta beraz geu-
reak izango ditugu”.

Erritmo propioaren aurkikuntza lanetan
Materialaz gain, prestakun–
tza da kalejira ikusgarrion 
atzean den lanaren beste 
gakoetako bat. Joareak ondo 
lotuta izateaz gain, “norbere 
gorputzaren mugimenduare-
kin goian eta behean jotzen 
duten arren, joareek behe-
kaldean soilik jo behar dute. 
Zaila da”, Usurbilgo joaldu-
nek NOAUA!ri adierazi dio-

tenez. Zaila da “zurea ez bai-
tuzu entzuten, aurrekoa edo 
aldamenekoa ikusten duzu 
eta bere erritmoa jarraitzen 
saiatzen zara, baina ez dakizu 
ondo ari ote zaren”. 

Pausoak batera eman eta 
erritmo berean joatea kaleji-
ra eder baterako beste osagai 
garrantzitsuak direla diote. 
Herriz herriz, aldaera ezber-

dinak daude, “batzuk oso 
azkar ibiltzen dira, besteak 
mantsoago. Talde kide batzuk 
Lezora joan eta izugarrizko 
aldea sumatu zuten. Haien 
erritmoa bat da eta norberak 
ikasitakoa beste bat. Denok 
erritmo berdinera egokitzea 
zaila da”. Horregatik erritmo 
propioaren aurkikuntza lane-
tan dabiltza. Kalejirak gra-

batzen dituzte “bakoitzak 
bere burua zertan hobetu 
dezakeen ikusteko. Ikas-
keta prozesu bat izaten ari 
da”. Gozagarria, “alderdirik 
politena, jolas baten modukoa 
izaten ari dela, ez dela profe-
sionaltasun batera bideraturi-
ko ekimen bat”, lagun arteko 
ekintza bat baizik, nabarmen-
du digutenez. 

Inauterietako 
deialdiak
Otsailak 25, ostirala
Uztaritzeko Inauteriak dan–
tzan:
n 19:00 Kalejira Oiardo kirol-
degitik abiatuta.
n 20:00 Azken emanaldia 
Usurbilgo frontoian.

Otsailak 26, larunbata
n 12:30 Orbeldirekin dantza 
frontoian. Mozorrotu eta eto-
rri dantzara!
n 12:30-14:00 Joaldunak 
kalean zehar.
n Eguerdi partean, “Romana-
ren torradak” salgai plazan.
n 18:00 Burrunbazale txa-
rangarekin kalejira. Ez galdu 
kalejira!
n 20:00 Txarangarekin bate-
ra dantza saioa Mikel Laboa 
plazan.

Antolatzaileak: NOAUA! 
Kultur Elkartea, Orbeldi 
Dantza Taldea, Usurbil 1936 
elkartea.

Txokoalde inguruan egiten dituzte entseguak
Usurbilgo joaldunek aipatu 
digutenez, “kanpora joatean 
ez dute erraza izaten taldea 
osatzeko”. Ohiturari bizirik 
eusteko dinamikak irteeretatik 
haratagoko jarraipena ematea 
eskatzen du. Usurbilgo bilgu-
neko kideei galdetu diegu ze 
egoeretan diren, aurrera begi-
rako bidea nola irudikatzen du-
ten. “Denon artean hausnartu 
behar dugu noraino iritsi nahi 
dugun. Momentuz, oraingo 
moduan oso gustura gabiltza”. 
Badute taldean parte hartu nahi 
duenik. “Haiei aukera eman eta 
zer datorren ikusi nahi genuke, 
ez baitakigu”. Argi dutena da 
halere, “konpromiso gehiegi 
hartu gabe” jardun nahi dutela, 

serioegi aritu gabe, “jolas mo-
duan”, diotenez, “nahiko lan 
izaten dugu entsegu saioetan 
ere taldea osatzeko”. 

Otsailaren 26rako entrena–
tzen ari dira jada. Aurreko kale-
jiren antzera, ikusmina sortzen 
ari da Txokoalde inguruan egi-
ten dituzten prestaketa saioak. 
“Ibiltzera edo bizikleta gainean 
doazenak geratu eta argazkiak 
ateratzen dizkigute, Zubieta 
eta Iturengoak ote garen gal-
detzen digute”. Kalejiretan ere 
balkoitik jendea grabatzen 
ikusi dute, joareen hotsenga-
tik badatozela suma ditzakegu 
eta kamera prestatzeko den-
bora ematen baitu. Hurrengo 
kalejira otsaileko azken larun-

batean. “Herrian barrena ahal 
den festa giro politena sortze-
ra irtengo gara. Poz pixka bat 
emateaz gain, guk gozatu eta 
bueltaxka bat emateko asmo 
horrekin aterako gara, orain 
arte bezala. Asmoa ere era ho-
rretan jarraitzekoa da, herriko 
giro horretan, ondo pasatzeko 
ideiarekin”. Mozorro festan, 
Olentzeroren etorreran, Sagar-
do Egunik edota Santixabelik 
izan ez dugun urteotan atera 
izan dira. Etorkizunera begira, 
Euskal Herrian indarra har–
tzen ari den beste ohitura bat 
berpizteko aukera ere mahai 
gainean jarri nahi izan digute; 
urriaren 31ko arimen gaua ber-
piztea. 

“Izugarrizko emozioa sentitzen da”

12 bat laguneko koadrilan 
“hasi ginen ateratzen. Ma-
teriala eskuratu eta en–

tsegu saio batzuk egiten hasi 
ginen Txokoaldeko frontoian, 
Oronan, Oriako frontoian…”. 
Halaxe hasi ziren irteten duela 
urte batzuk ospaturiko Inauteri 
Festan. Gogotik gozatu zuten, 
une hartan taldeak segidarik 
izango ote zuen askorik pen–
tsatu gabe. “Egun oso berezia 
izan zen. Dena zen berria; jan–
tziak, plazaratzeak suposatzen 
zuena. Urduritasun eta ilusio 
handia genuen”. 

Egun osoz aritu ziren kalean 
gora eta behera. “Izugarrizko 
emozioa sentitzen da, beste-
engan ere nolabaiteko poz-
tasuna sortzen dela ikusten 
duzu”.

40 bat talde daude 
Euskal Herrian
Zubieta eta Ituren lotzen di-
tuen taldeaz oroituko gara 
ziurrenik joaldunak aipatze-
rakoan. Baina badira talde 
gehiago ere Euskal Herrian 
barrena. “40 bat daude”, 
adierazi digute usurbildar 

Duela urte batzuk ospaturiko Inauteri Festan irten ziren lehen aldiz.

joaldunek. “Herri bakoitze-
ko bilguneak bere nortasuna 

du”. Egungo sare sozialak 
baliatuta, whatsapp talde bat 
dute eta komunikabide hone-
kin “urtean behin herri ba-
tean ekitaldi bat egiten da”. 
Joaldun taldeen topaketa egu-
na ospatzen dute. 

JOAREEN TALDEA
 “Herri bakoitzeko joaldun
taldeak bere nortasuna du”

HERRIKO TALDEAK

Lur Errekondo: “Nabarmena da emakume 
gazte asko dagoela herri kiroletan”

Kirola praktikatu eta 
ulertzeko moduak asko 
ari dira aldatzen azken 

aldian. Emakumeek gero eta 
presentzia gehiago dute kirol 
guztietan, eta geroz eta gehia-
go ari dira agertzen komuni-
kabideetan. Gezurra badirudi 
ere, harri jasotzaileen kasua 
ere horixe bera da. Usurbilen 
bertan, berriki bi emakumezko 
hasi dira harri jasotzen: Lur 
Errekondo eta Ane Zinkunegi. 
Lur Errekondorekin izan da 
NOAUA! kirol honen nondik 
norakoak ezagutzeko.

NOAUA! Eskubaloian aritzea-
gatik ezagutzen zaitugu ge-
hienbat. Aspaldian, Bera Bera 
eta Zarautzen ibiltzen zinen, 
baina azken aldian pistetatik 
kanpo zabiltza. Orain erabat 
utzita daukazu?
Lur Errekondo: Lesioak beste-
rik ez ditut izan. Bizitza osoan 
jasan behar izan ditut lesioak 
eskubaloian ibili naizenean. 
Ez naiz kaskar ibili, eta na-
hiz eta oso-oso gustora aritu 
naizen, jokatu dudan bezain 
beste denbora egon behar izan 
dut geldirik lesioen ondorioz. 
Zarautzen egin ditudan azken 
bost urtetan, iritsi nintzene-

Usurbilen berriki bi emakumezko hasi dira harria jasotzen: Lur Errekondo 
(argazkian) eta Ane Zinkunegi. 

rako belauna puskatuta neu-
kan eta ebakuntza egin behar 

izan zidaten. Beraz, ia den-
boraldi osoa errekuperatzen 
pasatu nuen. Behin errekupe-
ratuta, entrenamendu batean 
meniskoa apurtu nuen. Kon-
fidantzazko fisioterapeuta bat 
ezagutzen dut eta hari galdetu 
nion ea jokatzen jarraitzerik 
izango nuen, eta hark baietz 

LUR ERREKONDO 
“Eskubaloian jokatzen 
jarraitzea bada aukera 
bat, baina oraindik ere 

min ematen dit belaunak”

“Behin probatuta, gustatu egin zitzaidan”
NOAUA! Kirol arloan hamaika 
aukera izanda, nolatan auke-
ratu duzu harri-jasotzea?
Lur Errekondo: Zarauzko es-
kubaloi taldean, mutilen tal-
dean badut lagun bat esku–
baloiaz gain harri-jasotzen 
ere aritzen dena. Egun batean 
bere mezu bat jaso nuen esa-
nez Joxe Ramon Iruretagoiena 
“Izeta” emakumezko harri-ja-
sotzaile taldea osatzeko as-
moa zuela eta ea animatuko 

nintzen. Probatzea erabaki 
nuen. Egia esan, inoiz ez 
zaizkit interesatu herri-kirolak. 
Betidanik inguruan izan ditugu 
herriko jaietan. Ni eskubaloian 
aritu naiz beti eta horretan 
sartuta nengoen buru-belarri. 
Behin probatuta gustatu egin 
zitzaidan. Ez da hain bortitza 
mugimenduen ikuspuntutik eta 
belaunarentzat ere ez du zertan 
arazo izan. Mugimenduekiko 
kontrol gehigo dut eskubaloian 

baino, eta aukera polita iruditu 
zitzaidan. 

Probaren bat pasatu behar 
izan zenuen edo nola egin zi-
nen taldeko kide?
Entrenamendu batera joan gi-
nen eta harriarekin lehen kon-
taktua izan genuen. Zarauzko 
Bi Harri txapelketa baino ho-
gei egun lehenago izan zen 
hori. Harri baldarrarekin egin 
genuen proba, errekako ha-

rria edo harri irregularra ere 
esaten zaio. Harri naturala 
izaten da, inolako formarik 
eman gabekoa. Proba egin 
genuen eta hasieran gehie-
gizkoa iruditu zitzaigun. 63 
bat kilo altxatzea gehiegi zela 
iruditu zitzaidan. Hala ere, 
teknika pixka bat landu ge-
nuen horrenbesteko indar es-
fortzurik egin gabe harria al-
txatu ahal izateko eta nahiko 
txukun. Horrela hasi nintzen.

esan zidan; minik ez nuen bi-
tartean jokatzen jarrai nezake-
ela. Hiru bat urte aritu nintzen 
jokatzen meniskoa apurtuta, 
baina azkenerako gehiago 
apurtzen joan zen eta geroz eta 
min handiagoa ematen zidan. 
Ebakuntza egin zidaten joan 
zen urtean eta hasieran menis-
koa josi bazidaten ere, ez zuen 
eboluzio ona izan eta kendu 
egin behar izan zidaten duela 
hiru hilabete. Horrenbeste urte 
meniskoa apurtuta jokatzen 
pasatu ondoren, erabat apurtu-
ta amaitu zuen eta ez zegoen 
beste ezer egiterik. Horrek ki-
rolean zenbait aukera murriztu 
egiten ditu. 

Ebakuntza horren ondorioz, es-
kubaloitik urruntzera behartu 
zaituzte?
Ez, eskubaloian jokatzen ja-
rraitzea bada aukera bat, bai-
na oraindik ere min egiten dit 
belaunak. Horrenbeste urte 
lesioz lesio pasa ostean, lan 
ere egiten dut eta azken finean 
ezin naiz beti lesionatuta egon. 
Beraz, lesioen bizimodu hori 
atzean utzi beharra daukat hel-
du guztiek duten bizitza egin 
eta lanean behar bezala jarrai–
tzeko. 

“Garrantzitsuena pixkanaka joan eta disfrutatzea da”
NOAUA! Geroz eta emakume 
gehiago ari zarete harri-jaso–
tzen edo hori da gure inpre-
sioa, behintzat.
Lur Errekondo: Neska gaz-
teak ikusten ditut, eta erakus-
taldietan ere nabarmena da 
emakume gazte asko dagoela 
herri kiroletan. Proba ugari 
daude herri kirolen familiaren 
barruan. Euskal Pentatloian, 
adibidez, emakumeak ikus 
daitezke. Ez dakit oso ondo 
nola piztu zaigun herri kirole-
tan hasteko sena, agian, komu-
nikabideen lanaren ondorioz 
izan daiteke. Duela egun ba–
tzuk EITBko Ibon Gaztañazpi 
kazetariarekin egon nintzen, 
eta hark esaten zidan euren 
lana ezinbestekoa zela herri ki-
rolei ikusgarritasuna emateko. 
Orokorrean, badirudi jendea ez 
dutela horrenbeste erakartzen 
herri kirolek beste kirol batzue-
kin alderatuta. Komunikabideen 
bitartez indarra eman behar 
zaio, eta horrez gain, txapel–
ketak antolatu eta gure lana 
erakutsi. Polita iruditzen zait ho-
rren maskulinotzat dugun kirol 
batean emakumeak ikustea eta 
estereotipo horiei aurre egitea. 

“Konturatuta nago 50kg erraz altxatzeko gai naizela, ez dut indar faltarik”.

Jendeari egiten duguna behar 
bezala erakutsita zabal daite-
keen zerbait dela uste dut.

Zeintzuk izaten dira erakustal-
di esanguratsuenak?
Txapelketa batzuetan parte 
hartu ahal izateko antolatzai-
leek deitu behar digute. Ez dira 
deialdi irekiak izaten, nolabait 
esateko. Herriko jaietan egi-

ten diren erakustaldietarako 
jai batzordeetako ordezkariak 
arduratzen dira deitu eta per–
tsona konkretuak edo ideiak 
eskatzeaz, eta modu horretara 
ateratzen gara plazara. Udan, 
orokorrean, eskaera gehiago 
izaten ditugu erakustaldiak 
egiteko, jaiak izaten diren garai 
horietan. Lehen aipatu dudan 
Zarautzeko Bi Harri lehiaketa 
ez zen irekia, deitu egin ziguten 
bertan parte hartzeko pertsona 
jakin batzuei. Antolatzaileen 
araberakoa izaten da hori.

Txapelketaren batean egin 
duzu debuta jada? 
Oraindik ez. Gauza txikiak 

LUR ERREKONDO
“Polita da 

maskulinotzat dugun 
kirol batean emakumeak 

ikustea eta estereotipo 
horiei aurre egitea”

egin ditut, baina txapelketa 
handirik ez. Abuztuaren 1ean, 
Zarautzen Bi Harri txapelke-
ta izan zen, eta bertan parte 
hartzekoa nintzen nire debuta 
egiteko. Zoritxarrez, bi egun 
lehenago Covida harrapatu 
nuen eta ez nuen joaterik izan. 
Negar ederrak egin nituen. 
Gogo handia nuen bertan parte 
hartzeko. Urdanetako jaietan, 
Zarautzetik gora eta aurre-
ra jarraituta dagoen auzoan, 
erakustaldia egin genuen. Gure 
arteko txapelketa moduko bat 
egin genuen harri jasotzaile 
eta aizkolarien artean. Poli-
ta izan zen. Azken txapelketa 
Egur Sportek antolatutakoa 
izan da, eta bertan, harri txi-
kiarekin aritu nintzen, 50kg-ko 
harriarekin. Konturatuta nago 
50kg erraz altxatzeko gai nai-
zela, ez daukat indar faltarik. 
Ondo ikusten naiz modalitate 
honetan, baina ikuspuntu tek–
nikotik asko daukat hobetze-
ko. Onena da harri txikiarekin 
hastea, teknikak behar bezala 
ikastea eta gerora, nahi izanez 
gero, harri handiagoekin hasi. 
Garrantzitsuena pixkanaka 
joan eta disfrutatzea da. 

“Lehen oso baserriko kiroltzat hartzen zela iruditzen zait
eta orain, berriz, kontzeptua zabaldu egin da”
NOAUA! Harri jasotzea kirol 
indibiduala da printzipioz. Zu 
talde kiroletik zatoz. Nola da-
ramazu hori?
Lur Errekondo: Joxe Ramon 
Iruretagoienarekin entrena–
tzen dut nik eta Liernirekin. 
Txapelketaren bat badugu, 
batzuetan batek besteak bai-
no gehiago entrenatzen du. 
Adibidez, asteburu honetan 
Liernik txapelketa bat du, eta 
beraz, puntuan jartzeko ge-
hiago entrenatuko du ostegun 
edo ostiralean indar gehiago 
hartzeko, baina orokorrean 
biok batera entrenatzen dugu 

Joxe Ramonen gidaritzapean. 
Zentzu horretan, badugu talde 
sen puntu bat. Egia da falta bo-
tatzen dudala eskubaloian sor–
tzen den talde sen indartsu hori. 
Hala ere, binakako txapelketak 
ere izaten dira. Ez da, agian, 
gauza bera, baina behintzat 
bikotea daukazu. Eskolakoen 
artean ere badugu lotura, eta 
txapelketa edo erakustaldie-
tan batera parte hartzean beti 
animatzen dugu elkar. Are ge-
hiago, erakustaldietara ez gara 
kirolariok bakarrik joaten, la-
guntzaileak izaten ditugu eta 
harriak eraman eta ekartzeaz 

arduratzen direnak. Elkar ani-
matzen dugu askotan, eta giro 
oso polita sortzen da. Behin 
erakustaldia edo txapelketa 
bukatuta, afaria izaten dugu 
elkartean eta musean ibiltzen 
gara. Zortzi edo hamar bat gaz-
te elkartzen gara horrelakoetan 
eta asko eskertzen da elkarta-
sun hori. Batzuetan aurkariak 
izaten gara, baina elkar anima–
tzen dugu, jakina. 

Harri jasotzaile “klasikoaren 
irudia” ere aldatzen ari da. De-
netariko gorputzak eta esteti-
kak ikusten dira plazetan gaur 

egun, ezta?
Bai, posible da profil hori 
azken urteetan aldatu iza-
na. Gorpuzkera profil bat ez 
dago horrela zurruna. Gure 
eskola aztertuta, badago jen-
de baxuago eta zabalagoa, 
baina baita jende altu eta in-
dartsua ere. Lierni, adibidez, 
Crossfitetik dator, eta burura 
datorkidan beste asko ere ez 
dira harri jasotzaile prototipo 
horretan sartzen. Lehen oso 
baserriko kiroltzat hartzen 
zela iruditzen zait, eta orain, 
berriz, kontzeptua zabaldu 
egin da. 

Zubietan Mintzalagun ekimena abiarazteko asmotan

Usurbilen bezala, Zubie-
tan ere euskara ahotan 
hartu eta erabilera in-

dartzeko gonbita luzatu zu-
ten otsailaren 11n Kaxkapen 
aurkeztu zuten Mintzalagun 
egitasmoaren bidez. Zubietan 
ere mintzapraktikarako taldea 
osatze bidean lehen urratsa 
eman zuten beraz.

Gogoan izan 2010. urtean 
abiarazi zuten euskara gehia-
go, gehiagorekin eta gehiago-
tan hartzeko egitasmoak bi-
delagun eta bidelariak behar 
izaten ditu. Euskaraz dakite-
nak, eta euskara ikasten ari-
tu edota mintzapraktikarako 
gune berrien bila dabiltzanak. 
Astean ordubeteko konpromi-
soa baino ez du eskatzen eki-
menak; kafetxo baten bueltan 
edota paseotxo bat emanez 
euskara ahotan hartzea. 2010az 
geroztik Zubietako aurkezpe-
nean ziotenez, hainbat talde 
osatu dira Usurbilen, tartean, 
“talde iraunkor” bat baino ge-

Proiektua elkarlanean jarri dute martxan Etumeta AEK euskaltegiak, 
NOAUA! Kultur Elkarteak eta Usurbilgo Udalak. 

hiago. 
Proiektua elkarlanean jarri 

zuten martxan Etumeta AEK 
euskaltegiak NOAUA! Kultur 
Elkarteak eta Usurbilgo Uda-

lak. Hiru eragileok ekimenaren 
jarraipen batzorde bat osatua 
dute. Usurbilen duela 12 urte 
martxan jarritako Mintzalagun 
orain Zubietara zabaltzeko as-
motan dira. Gehienez lau kide-
ko taldeak osatzea litzateke xe-
dea. Orohar gertatzen ari den 
moduan, euskararen erabileran 
azken urteotan izan den behe-
rakada irauli nahi dute modu 
honetan.  

MINTZALAGUN 
“Euskaraz bizitzeko 
aukera berrien bila 

bazabiltza, Mintzalagun 
programa dugu zuretzat”

Hortxe beraz gonbita. “Eus-
kara praktikatu nahi baduzu, 
baina ez badaukazu norekin 
egin, edo euskalduna izanda 
euskaraz bizitzeko aukera be-
rrien bila bazabiltza, Mintzala-
gun programa dugu zuretzat”. 
Mintzalagunen, “parte hartzai-
leek erabakitzen dute zer egin 
eta noiz egin. Taldeak kafete-
gian edo paseatzeko batu ahal 
dira, baina beste aukera asko 
egon daitezke: zinemara joa-
tea, bizikletaz ibiltzea, mendi-
ra joatea...”.

Hikalagun
Hikalagun dinamika ere mar-
txan dute Usurbilen, udazke-
naz geroztik. “Bi figura elkartu 
nahi dituzte hika moldatzen 
direnak eta hika aritzeko prest 
bai baina laguntza behar du-
tenak”. Hikalagun nahiz Min–
tzalagun izateko izen ematea 
zabalik izaten da urtean zehar; 
usurbil@aek.eus helbidera 
idatzita edo 607 609 379 telefo-
no zenbakira deituta.

Euskara eta natura bat eginda Sutegin

Dozena bat lagun elkar-
tu ziren ostegun arra–
tsaldean Sutegin, Iñaki 

Sanz-Azkue eta Eñaut Agirre-
ren hitzaldian. “Gure fauna-
ri eta florari begira” liburua 
kaleratu berri dute, eta bertan, 
naturak euskaran izan duen 
eragina aztertzen dute. Modu 
horretara, joan ziren belaunal-
diei eta haien mundu ulerke-
rari lotutako ondarea iritsi da 
gaur egunera: euskara. ‘Gure faunari eta florari begira’ liburuaz aritu ziren aurreko astean Sutegin.

Oraingoan elikagai hauek daude 
aukeran: oliba-olio birjina estra, 
kontserbak eta arroz zein pas-
ta-sortak. Eskaerak egiteko epea 
martxoaren 24an amaituko da. 

‘Sagarrondotik 
Sagardora’ ikastaroa 
Potxoenean
Sagastien neguko kimaketaz 
eta ongarriketaz arituko dira 
ostegun honetan, otsailak 
24, arratsaldeko 15:30ean 
hasita. Alkartasuna Usurbil-
go Baserritarren Koopera-
tibak antolaturiko ikastaro 
hau Potxoenean egiten da eta 
ostegun honetako saioa Aitor 
Etxeandiak bideratuko du. 

8 formako bide-sare irisgarria Aranerrekan, 
auzoak eta erdigunea lotzeko

Aranerreka ardatz gisa 
hartuta, bere bueltako 
lur-eremua auzuneen 

eta Usurbil erdigunearen arte-
ko lotune irisgarrian bilakatu 
nahi du Usurbilgo Udalak berri-
ki aurkeztu duen aurreproiek–
tuarekin.

“Zirkuitu itxi bat bideratzea, 
jendearen joan etorrirako, par-
keaz osoki gozatzeko”. Zortzi 
formako bide-sare bat izatea, 
hortxe Puntapaxeko zubitik 
gora Agerreazpi alderantz da-
goen Aranerrekako eremurako 
Usurbilgo Udalak plazaratu-
riko proposamena. Otsailaren 
9an Sutegin eginiko ekitaldian 
aurkeztu zuen hain zuen, Lur 
Paisajistak enpresak Usurbilgo 
Udalaren enkarguz diseinaturi-
ko egitasmoa. “Zortzi formako 
bide-sarea, bi ertzeetan eta 
erdigunean erakarpen poloak 
dituela”. Guztia noski, Arane-
rrekaren bueltan. Gunearen, 
errekaren “potentzialtasuna” 
nabarmendu zuen Lur Paisajis-
tak enpresako ordezkari Iñigo 
Segurola paisajistak. “Urarekin 
interaktuatzeko gune zoraga-
rria” dela zioen.

Aipatu erreka “ardatz eko-
logiko gisa indartzeko aukera” 
ematea da sustatu nahi dutena 
proposamenarekin. Udal go-

Otsailaren 9an Sutegin eginiko ekitaldian aurkeztu zuen Lur Paisajistak 
enpresak Usurbilgo Udalaren enkarguz diseinaturiko egitasmoa.

bernu taldetik ezinbesteko–
tzat jotzen duten irizpidean, 
irisgarritasunean oinarrituta. 
Proposamen irisgarria, “oi-
nezko bideen bidez, auzune 
ezberdinak lotzeko”. Kalezar, 
Olarriondo edota eraikitzen ari 
diren Ugartondoko auzune be-
rria, Usurbilgo erdigunearekin 
hain zuzen. Aisialdi gune iza-
tetik haratagoko proposame-
na da honakoa udal gobernu 

taldearen esanetan, “lotune” 
gisa aurkeztu zuten Sutegin, 
“ardatz egituratzaile” moduan.

Egungo izaera indartzea, 
eskuhartze nabarmenik gabe
Egun Puntapax kaleko zubiak 
bitan banatzen duen Aranerre-
ka ertzeko 800 metro luzeko 
eta 6,5 hektareako berdegu-
nea bere osotasunean jorratu 
eta lotu nahi du Udalak. Ga-
beziak zuzendu nahi dituzte, 
“parke izaera indartu” esku-
hartze “handirik egin gabe”. 
Alde horretatik, “era xume eta 
jasangarrienean” landutako 
aurreproiektu gisa aurkeztu 
zieten Aranerrekako egitasmoa 
herritarrei.

UDAL GOBERNUA 
Aranerrekako proiektua 
“lotune” gisa aurkeztu 
zuten Sutegin, auzo 

ezberdinen arteko ardatz 
egituratzaile moduan

1,2 milioi euroko inbertsioa 
eskatuko duen eskuhartze na-
gusia Puntapax kaletik gorako 
eremuan aurreikusten da. Au-
rrekontu horretatik at dago, 
Olarriondo eremuko zatia, 
Sutegiko aurkezpenean argitu 
zutenez hain zuzen, “parkea-
ren bukaera goialdean eraiki 
asmo dituzten etxebizitzen” 
urbanizazioaren sustatzaileek 
garatu behar dute. Haien gain 
hartuko dute zati horren kos-
tua, 450.000 euro ingurukoa. 
Puntapax kaletik gorako ere-
muaren amaieran aisialdirako 
mahai batzuk kokatzea propo-
satzen dute. Dauden banbuak 
sustraitik kendu, eta hainbat 
zuhaitz landatzea, haltz eta 
haritzak tartean. Eremua oi-
nezkoentzako izateko bide be-
rri bat sortuko dute inguruko 
baserrietara joateko. Pasarela 
berri bat, bertatik Harane fut-
bol zelaira igotzeko. Horrez 
gain, baratzak txukundu eta 
“erdigunean putzu bat” kokatu 
nahi dute.

Hortik behera Artzabal in-
guruan ere eskuhartzerik izan-
go da. Egungo bide-sareari 
Kalezar Kaxkoarekin lotuko 
lukeen bide bat eranstea pro-
posatzen du Udalak besteak 
beste edota bertako baratzen 
ikusgarritasuna areagotzea. 

Anerreka ingurumen elkartea: “Atzekoz aurrera eginiko 
proiektua da”
Aurkezpen ekitaldiak ekarpe-
nak biltzeko ere baliatu nahi 
zuen Usurbilgo Udalak. Ane-
rreka ingurumen elkarteko 
ordezkariak kritiko agertu zi-
ren udal proposamenarekin. 
“Atzekoz aurrera” diseinatu 
zela aipatu zuten. Lehenta-
suntzat jo zuen “errekaren 

egoera ekologikoa” aztertu eta 
bermatzea lehenbizi eta “on-
doren aktuazioak planteatzea” 
galdegin zuten: tartean, ur zi-
kinen isurien arazoa konpon–
tzea. Lanketa horretan direla 
erantzun zioten udal gober-
nu taldetik, “Kalezarko pun-
tu dezente identifikatzen eta 

Proiektuaren “epeak zehazteke” 
dituela ohartarazi du Udalak.

zuzentzen ari gara. Ur zikin 
gutxiago isurtzen da egun”. 

Une honetan Aranerrekako 
proiektua diseinatua du Usur-
bilgo Udalak. Gauzatze faseak 
zehaztuak ditu, baina “epeak 
zehazteke” dituela ohartarazi 
du eta “proiektu exekutiboa 
egiteke”.

“Orbeldiko presa mantenduta, inpaktua 
mantentzen da”

Orbeldiko ur bizien ka-
nala hizpide izan du 
berriki Anerreka in-

gurumen elkarteak Sutegin 
antolaturiko batzarrean. Herri-
tarren iritziak jasotzea helburu 
zuen hitzordura bi aditu gonbi-
datu zituzten; Arturo Elosegi, 
ibaien ekologian nazioarteko 
aditua, Artikutzako urtegia 
hustutzearen ondorioen iker-
ketaren zuzendaria eta eko-
logian katedradun irakaslea 
EHUn. Eta Aitziber Sarobe, 
biologoa, HUHEZIko irakaslea 
eta Naturkoneko partaidea.

Ibaia lehengoratzearen be-
harra nabarmendu zuten an-
tolatzaileek, bertako “bizia 
berreskuratzeko”. Eta ur bizien 
kanalak “Usurbilgo gizarteari 
ez diola onura estrategikorik” 
ekarriko adierazi zuten.

Orbeldiko presa eraitsi gabe 
bere horretan mantentzea gai-
nera, beste hainbat guneetako 
joeratik urruntzen dela ohartara-
zi zuten. Hizlariek aipatu zute-
nez, Europako 44 talde ari dira 
“ibaiak berreskuratzen kontinen-

Ibaia lehengoratzearen beharra nabarmendu zuten Anerreka ingurumen 
elkartekoek, bertako “bizia berreskuratzeko”.

te osoan”. Gipuzkoan bertan, 
presak eraisteko talde bat lanean 
ari da, Deba arroan, erabiltzen 
ez diren “Mendaro-Arrasate ar-
teko 15 presa” ezabatzekoak 
dira Elosegiren esanetan. 

“Geldirik dago presa”
Usurbilgoa eraistearen aldeko 
argudioak eman zituzten. Ba-
tetik, “40 urteotan ez dago era-
bilpenik, geldirik dago”, Ane-
rrekako batzarrean ziotenez. 
Presek eragin ezkorra dutela 
ohartarazi zuten erreken eko-
logian, hainbat arrainei “pa-
sabidea ixten zaie, autodepura-
zio gaitasuna murrizten dute”. 
Presa eraisteak aldiz besteak 
beste, uholde arriskua muga-
tuko lukeela zioten. Gipuzkoan 

ARTURO ELOSEGI 
“Ur bizien kanala 

jende askok erabiltzen 
badu, arrainek gutxiago 

erabiliko dute”

botatzea aurreikusten diren 
presen artean dago Orbeldi-
koa Foru Aldundiak ibaien 
oztopoei buruz egina duen lan 
batean jasoa duenez. Usur-
bilgo Udalak ere “Errioa bizi” 
prozesuaren baitan egindako 
lanketan hala egitea proposa-
men gisa jasoa duela gogorara-
zi zuten. 

“Presa mantenduta, inpak-
tua mantentzen da”, zioen 
Elosegik Sutegira joandako 
ikus-entzuleen artetik eginiko 
galderei erantzunez. “Justifi-
katutako eragina baino inpak-
tu askoz handiagoa da”, Sa-
roberen esanetan. Eta horri, 
ur bizien kanalaren proiektua 
gehituz gero, “jende askok era-
biltzen badu arrainek gutxiago 
erabiliko dute”. Eragin ekono-
mikoa ere ahotan hartu zuten. 
“Ez dago zertan lehenetsi obra 
hau, oso garestia baita ha-
lakoak mantentzea”. Sarobek 
gaineratzen zuenez, “kanala 
eginda ere, presa eraitsi be-
har da kasu guztietan”. Uda-
lari hala adierazi ziotela berri 
eman zuten Sutegin.

Proiektua “tramitazioaren hasierako fasean da oraindik”
Herri batzarrean udal gobernu 
taldearen ordezkaritzak har-
tu zuen hitza. 2016-17 urteen 
bueltan piraguismo federa-
zioak erositako lurretan susta-
tu nahi duten proiektua dela 
azaldu zuten. Eremuaren be-
rrerabilera baten moduan plan-

teatzen dela. Egun erabat utzia 
dagoen zonaldearen baldintzak 
hobetu, “ibaiaren dinamikaren 
arabera funtzionatuko luke” eta 
“aisialdirako nahiz Eskola Kiro-
lerako” aukerak ekar ditzakee-
la nabarmendu zuten. Gaiaren 
ertz guztiak aintzat hartzearen 

alde agertu zen udal ordezka-
ritza. 2020ko irailean emandako 
hasierako onarpena du egitas-
moak, tarte hartan alegaziorik 
ez zela aurkeztu gogora ekarri 
zuten. Eta egun tramitazio be-
tean dela, baina “tramitazioaren 
oso hasieran dagoen proiektua 

da oraindik”. Hainbat txosten 
sektorial eta baiezkoen faltan 
dela ur bizien kanala. Besteak 
beste, Aldundiarena. “Oriaren 
ekosisteman eraginik izango 
duen adierazi beharko du”. Eta 
alegazioak aurkezteko aukera 
izango da gerora.

Berrikuntzak kultur arloko udal dirulaguntzetan

Euskara, garapen eko-
nomikoa eta enplegua, 
gazteria, Gizarte Zerbi–

tzuak, hezkuntza, hirigintza, 
idazkaritza, ingurumena, ki-
rola, kultura eta nekazaritza 
eta abeltzaintza sektoreetako 
udal dirulaguntzak onartu zi-
tuen Udalak iragan astean. 
Deialdion oinarriak plazaratu 
eta martxoa hasieran eskabi-
deak aurkezteko epea zabal–
tzekoak dira. Udaletik iragarri 
dutenez, 20 egun balioduneko 
epea izango dute interesdunek 
eskaerak tramitatzeko.

Hala iragarri zuten, Udalak 
berak otsailaren 16an Potxoe-
nean deituak zituen bileretan. 
Hitzorduotan alor zehatz ba-
teko dirulaguntzei buruz hitz 
egiteko batu nahi izan zuen 
udal gobernu taldeak eragi-
leekin; kulturako dirulagun–
tzez aritzeko hain zuzen. Be-
rrikuntzak iragarri baitituzte 
aurtengoan eta aldaketon berri 
eman nahi zuten udal ordezka-
riek. Batetik, laguntza lerro 
berri bat zabaldu dute, estrei-
nakoz herriko kultur sormena 
sustatzera bideratuko dutena. 
2021ean eta 2022an hasi edo-
ta plazaraturiko sorkuntza 
lanak babestera 30.000 euro 
bideratuko ditu udal gobernu 
taldeak. Eskabideak aurkeztu-
riko norbanako edo taldearen 

Udaletik iragarri dutenez, 20 egun balioduneko epea izango dute 
interesdunek eskaerak tramitatzeko.

jatorrizko sortze lan bat edo 
gehiago lagundu ditzake di-
ruz Udalak, baina “eskatzaile 
bakoitzeko muga 3.000 eu-
rokoa izango da”. 

Irizpideak
Herriak duen kulturgintzarako 
“gogoa, jarduna eta zeresana” 
babestera eta orain arte zegoen 
hutsune bat bete nahi dute 
modu horretan, kultur sorme-
na zuzenki ez baitzuen lagun–

tzen Udalak orain arte.
Udaletik berri eman dutenez, 

“hainbat helburu ditu dirula-
guntza lerro berriak: sormena 
bultzatzea, kultura sare  eral-
datzaile, dinamiko eta par-
te-hartzailea sustatzea, herrita-
rrek gozatzeko kultur eskaintza 
erakargarria, anitza, hurbila 
eta eskuragarria sortzea, eta 
era berean, bertako kultura ba-
lioan jarri eta gizarte integra–
tzailea eraikitzen laguntzea”.

Laguntza lerro berria, sor–
tzaile gisa ibilbidea hasi berri 
dutenei nahiz jada sortze lan 
bat edo gehiago plazaratuak 
dituztenei zuzendua dagoen 
arren, bereziki estreinako lana 
izatea kontuan hartuko dute, 
deialdira aurkezturiko eskae-
rak baloratzerakoan. Baita “la-

UDALA 
“Elkarteek, pertsona 

juridiko gisa, telematikoki 
eskatu beharko dituzte 

dirulaguntzak, 
legeak hala ezarrita”

naren originaltasuna, sormena 
eta berritzailetasuna; herriko 
kultur eta gizarte dinamikekiko 
lotura; ingurumena, euskara, 
parekidetasuna, kulturarteko-
tasuna... bezalako alorrekiko 
erantzukizuna eta eskaeraren 
lanketa, zehaztasuna eta argi-
tasuna”. 

Telematikoki 
Kultur arloko dirulaguntzetan 
aipatu moduan beraz, ekintza 
anitzen antolakuntza laguntzea 
xede zuen orain arteko ohiko 
lerroaz gain, kultur sorkuntzara 
bideraturikoa iragarri du Uda-
lak. Baina badira aldaketa ge-
hiago ere eta horien berri ema-
teko ere deitu zituzten joan den 
asteko Potxoeneako bilerak. 

Eskabideak aurkezteko mo-
duari dagokionean ere aldake-
tak iragarri baitituzte. Batetik, 
orain arte bezala pertsona fi-
sikoek udalean presentzialki 
edo telematikoki aurkeztu ahal 
izango dituzte dirulaguntza 
eskariak”. Aldiz, “elkarteek, 
pertsona juridiko gisa, telema-
tikoki eskatu beharko dituzte 
dirulaguntzak, legeak hala eza-
rrita. Ondorioz, ziurtagiri digi-
talik ez duen elkarteak berau 
lortzeko tramitea egin beharko 
du Izenperen atarian”. Horre-
tarako, momentuz zehazteke 
duten formakuntza saio bat 
antolatzekoa da Udala laster. 

“Ez gara kolonialistak, baina...” hitzaldia,
Elkanori Bira herri ekimenaren eskutik
Elkanoren Mundu Biraren V. 
mendeurrenean, “Juan Se-
bastian Elkano euskaldunon 
nazioarteko ikur bilakatu nahi 
dute bulkada eta diru publi-
koarekin; duela 500 urte be-
zala, orain ere, Mendebalde-
ko gizon zurien ‘balentriak’ 
goraipatuz”. Elkanori Bira 
ekimeneko kideek ordea, “be-
girada eta diskurtso eurozen-
tristari” buelta eman nahi dio-

te. “Memoriaren eta egiaren 
etsai nagusiak ahaztura eta 
mitoak dira, eta horren azken 
adibidea Juan Sebastian Elka-
noren mendeurrena dugu”.

Martxoak 10 osteguna
n 19:00etatik aurrera Sutegin. 
Sarrera: doan.
n Hizlaria: Axier Lopez Elka-
nori Bira ekimeneko kidea.
n Antolatzailea: Nafartarrak.

Elkanori Bira ekimeneko kide batek 
eskainiko du hitzaldia Sutegin.

Oraingoan elikagai hauek daude 
aukeran: oliba-olio birjina estra, 
kontserbak eta arroz zein pas-
ta-sortak. Eskaerak egiteko epea 
martxoaren 24an amaituko da. 

Pinata tailerra 
Santuenean
Pinata tailerra egin zuten 
ostiral arratsaldean, Santue-
nean. Haurrentzat prestatu-
tako eskulan tailer bat izan 
zen, eta ume askok hartu 
zuten parte bertan.

Heriotzak
Manuel 
Piñeiro 
Fernandez 
Otsailaren 
15ean hil zen 
83 urterekin

.

ETXEBIZITZA

Salgai
Etxebizitza erosi nahi dut 
Usurbilen. 623467316.

Pisua salgai Munalurra kalean. 
3 gela, komuna, sukalde eta 
egongela handiak, garajea, 
trastelekua, balkoia eta terra-
za. 688 710 916.  

Alokairuan    
Alokairuan hartzeko etxe 
baten bila nabil Usurbilen. 
622925562 

Bi logeletako etxebizitza 
alokatzen dut Usurbilen. 750 
euro hilabetean, maskotarik 
ez da onartzen. 647 58 72 58 

San Esteban kalean (Etxealdia) 
31m2ko lokal bat alokairuan. 
Masajeak emateko edo esteti-
ka zerbitzuak emateko presta-
tuta dago. 655735715. 

Alokairuko pisu batean gela 
bat behar dut. Urgentea da, 
urriaren 30erako beharko 
nuke:  605 142 943. 

Neska kaudimenduna, mas-
kotak onartzen dituen etxe-
bizitza edo gela baten bila 
dabil Usurbilen. Kontratua eta 
erroldatzea beharrezkoa. Pa-
tricia 622396941.

MOTORRA

Salmenta,

garajeak 
Garaje marra bat salgai Pun-
tapax kalean, BM parean, 18 
m2. 18:000 euro. 687 348 223.

 Ezinduentzako motorra sal-
gai. 2018ko abuztuko motorra, 
gutxi erabilia. Interesatuok, 
hona deitu: 625701616. 

Atxegalden garaje bat nahiko 
genuke alokairuan edo eroste-

ko. 628498326. 

LANPOSTUAK
Lan eskaintzak  

Garbitzailea behar da Aginaga 
sagardotegian goizez lan egi-
teko. 943 366 710.

Zerbitzaria behar da Atxega 
jatetxean. 666 671 444 

Zaintzaile bat behar dugu, 
eguneko lau ordu, Eusko Jaur-
laritzaren zaharrak zaintzeko 
titulua duena eta euskalduna 
dena. 943 000 333. 

Zerbitzaria behar da Artzabal–
en, barra, eguneko menua eta 
kartarako. 3 astetik behin as-
teburua jai. 30 orduko lanal-
dia. 943 36 91 39.

Olarrondo jatetxean zerbitza-
ria behar dute astebukaereta-
rako. Eguerdian lan egiteko. 
626 686 036.

Txapeldun jatetxean zerbitza-
riak behar ditugu jangela eta 
barrarako. Euskalduna izatea 
baloratuko da. 669 527 452.

Zerbitzari bila gabiltza Agina-
ga sagardotegian. 943366710 
edo 943370668.

Emakume bat behar da umeak 
zaindu eta etxeko garbiketa 
egiteko; Familia zamarik ga-
bekoa. Haurren zaintzan es-
perientzia izatea beharrezkoa. 
Nahiago da euskara ondo 
menperatzen dakien pertsona 
izatea. 638738505. 

LANPOSTUAK

Lan eskaerak
Goizetan bulegoak eta etxeak 
garbitzeko,etxeko lanak edo 
haurrak zaintzeko eskain–tzen 
naiz. Erreferentzia oso onak 
dauzkat. 688715958 

Emakume arduratsua orduka 

edo egun osoz, etxeko lanetan 
edo helduen zaintzan aritzeko 
prest. 604 246 436 

Emakume arduratsua orduka 
edo egun osoz, etxeko lanetan 
edo helduen zaintzan aritzeko 
prest. 604 246 436 

Interna moduan edo orduka 
pertsonen zaintzan lan egingo 
lukeen neska bat naiz. Mugi–
tzeko aukera dut. 643154392 

BESTELAKOAK
Abenduaren 19an larruzko 
eskularru marroi bat (barru-
tik larru txuria duena) galdu 
genuen Harane futbol ze-
laian. Aurkitu baduzu deitu 
685725681

Txerriak salgai. Apote bat eta 9 
zerrama dauzkagu salgai. 6/7 
hilabetetako 5 txerrikume ere 
bai. Interesatzen bazaizu deitu 
607 668 603 (Joxe Cruz)

Gainontzeko datak www.cofgipuzkoa.com web orrian dituzue ikusgai.

 

Goardiako farmaziak
Osteguna 24 DE MIGUEL  Kale Nagusia 32. Lasarte     

Ostirala 25 LASA SUQUIA  Kale Nagusia 42, Lasarte  

Larunbata 26  GIL MARTIN Kale Nagusia 24. Lasarte      

Igandea 27  GIL MARTIN Kale Nagusia 24. Lasarte       

Astelehena 28  ORUE  Jaizkibel plaza 2. Lasarte             

Asteartea 01 ACHA-ORBEA Hipodromo etorbidea, 6. Lasarte                                    

Asteazkena 02  URBISTONDO San Franzisko 1. Lasarte    

Osteguna 03 GANDARIAS-URIBE Iñigo Loiola 9. Lasarte     

Ostirala 04 GIL MARTIN Kale Nagusia 24. Lasarte 

Larunbata 05  ACHA-ORBEA Hipodromo etorbidea, 6. Lasarte      

Igandea 06  ACHA-ORBEA Hipodromo etorbidea, 6. Lasarte      

LARUNBATETAN,
Usurbilgo bi farmaziak irekita 
egongo dira: 9:00-13:30

GOARDIAKO FARMAZIA, GAUEZ
GOMEZ BRAVO, MARINA
Kale Nagusia, 14 Hernani
943 55 48 92

Zorionak Kattalin!
Otsailaren 28an, 6 urte 
beteko dituzu, bazoaz 
handitzen. Muxu handi bat
etxeko guztien partez!!!

Oraingoan elikagai hauek daude 
aukeran: oliba-olio birjina estra, 
kontserbak eta arroz zein pas-
ta-sortak. Eskaerak egiteko epea 
martxoaren 24an amaituko da. 

Futbol partidak 
Haranen
Otsailak 26, larunbata
n 9:00 Infantil mutilak: 
-Udarregi Usurbil FT B
-Ostadar SKT A
n 10:30 Infantil neskak: 
-Udarregi Usurbil FT A
-Zestoa KB
n 10:30 Infantil neskak: 
-Udarregi Usurbil FT B
-Hernani CD
n 12:00 Kadete mutilak: 
-Usurbil FT A
-Ilintxa SD

Usurbil KE-ren oharra
Aste honetako errifa zenbaki 
sariduna: 614.
Saria: Aginaga sagardotegian 
bi pertsonentzako sagardote-
gi menua.

Oraingoan elikagai hauek daude 
aukeran: oliba-olio birjina estra, 
kontserbak eta arroz zein pas-
ta-sortak. Eskaerak egiteko epea 
martxoaren 24an amaituko da. 

Pilota partidak
Otsailak 25, ostirala
Gipuzkoako errendimentu 
txapelketa eskuz binaka: 
18:30 Usurbilgo frontoian
n Pagazpe-Gure Txeru 1 
(Alebin 2. maila).
n Pagazpe-Ataun 2 
(Alebin 1. maila).
n Pagazpe-Oiarpe 
(Infantil 1. maila).

Binakako Master 
Laboral Kutxa 
txapelketa
Otsailak 27 igandea, Seguran
Leire Garai-Miriam Arrillaga
Madalen Etxegarai-Uxue Oses

Martxoak 6 igandea, Legazpin
Leire Garai-Miriam Arrillaga
Maddi Barrokal-N.Mendizabal

Heriotzak
Francisca 
Landa 
Larburu 
Otsailaren 
19an hil zen 
80 urterekin



 18 2022ko otsailaren 25eanINGO AL DEU?

25 26 27ostirala larunbata igandea
“Sexberdinak” antzezlana. 18:00etan Su-
tegiko auditorioan. Sarrerak agortuta daude.

Inauteriak: Orbeldikoen kalejira eta 
emanaldia. 12:30 Orbeldirekin dantza 
frontoian. 12:30-14:00 Joaldunak kalean 
zehar. 18:00 Burrunbazale txarangarekin 
kalejira. 20:00 Txarangarekin batera ‘Gora 
Inauteriak’ dantza saioa Mikel Laboa plazan.

Iaz ez zen modurik izan, aurten ordea 
bueltan datorkigu Inauteri Festa pla-
zara. Oraindik ez guztiz ospatu nahi-

ko genukeen moduan, baina girotzerik ez 
da faltako herrian.

Otsailak 25, ostirala,
Inauteri dantzak
n Orbeldi Dantza Taldekoekin, Uztaritze-
ko Iñauteriak dantzan:
n 19:00 Kalejira Oiardo Kiroldegitik abia-
tuta.
n 20:00 Dantzak frontoian.

Otsailak 26, larunbata,
Inauteri Festa
n 12:30 Orbeldirekin dantza frontoian. 
Mozorrotu eta etorri dantzara!
n 12:30-14:00 Joaldunak kalean zehar.

Mozorrotzeko garaia iritsi da

Larunbat arratsaldean, Burrunbazale 
txarangarekin kalejira. Mozorrotu, karroza 
hartu eta ez galdu kalejira.

Agenda otsaila

Datozenak

Martxoaren 9an,
ate irekien jardunaldia 
Lanbide Eskolan
Martxoak 9 asteazkena
n Ordua: 17:00/18:00.
n Usurbilgo Lanbide Eskola.
n Zehaztasunak: Erdi Mailako zikloen 
(17:00etan) eta Goi Mailako zikloen 
(18:00) aurkezpena.
n Izen ematea eta informazio gehiago:
www.lhusurbil.eus
943 364 600
adkomunikazioa@lhusurbil.eus
n Antolatzailea: Usurbilgo Lanbide 
Eskola.

Hitzaldi-solasaldia 
Uxue Alberdirekin
Martxoak 9 asteazkena
n Ordua: 19:00.
n Sutegiko auditorioa.
n Zehaztasunak: hitzaldi-solasaldia 
Uxue Alberdirekin, “Ibaia: Uxue Al-
berdik Usurbilgo hirigintza fabulatzen 
du” kontakizunaren inguruan.
n Oharra: liburuxkak Sutegi udal li-
burutegian eskuragarri.
n Izen ematea: aurrez eta doan, usur-
bilkultura.eus plataforman.
n Antolatzailea: Usurbilgo Udala.

Inauteriak: Orbeldikoen kalejira eta 
emanaldia. Uztaritzeko Inauteriak dantzan. 
19:00 Kalejira Oiardo Kiroldegitik abiatuta. 
20:00 Azken saioa Usurbilgo frontoian.
Sareren mobilizazioa. 20:00etan Mikel La-
boa plazan.

n 18:00 Burrunbazale txarangarekin 
kalejira. Mozorrotuta, karroza hartu eta 
gorputza astintzeko gogoz bazaude ez 
galdu kalejira!
n 20:00 Txarangarekin batera ‘Gora In-
auteriak’ dantza saioa Mikel Laboa pla-
zan.
n Antolatzaileak: NOAUA! Kultur Elkar-
tea eta Orbeldi Dantza Taldea.

‘Sagarrondotik 
Sagardora’ ikastaroa
Aitor Etxeandia sagastien neguko ki-
maketaz eta ongarriketaz arituko da 
ostegun honetan, hilak 24, arratsaldeko 
15:30ean Potxoenean. Informazio gehia-
gorako: alkartasuna.eus

Sarek deituriko 
elkarretaratzea
Sarek deituta euskal preso, iheslari eta 
deportatuen eskubideen aldeko elkarre-
taratzea egingo dute ostiral honetan, 
otsailaren 25ean, iluntzeko 20:00etan 
Mikel Laboa plazan.



  



 


